
0,2 Ich bivelich dich hude N . deme almetigin gode .
0,3 den selbin truwen dat he sine muder sente Johanne
0,4 bival vndi an di seluin gnadi so he sinin geist .
0,5 sinime vadire bival . do he an deme heiligen cruce soldi
0,6 stervin . vndi in di seluin gnadi undi mit de- seluin
0,7 truwen . do her sente marien ime seluime zu enir
0,8 mudir irkos . vnde si in zu enime su-ne . vnde in di gnade
0,9 da ime der gude Jacob sinen sun bival . do he in zu
0,10 egypten in dat lant . santhe . Vnde in de seluin gnade . so
0,11 der gude Tobias sinin sun bival . du he in sante in dat
0,12 lant ce medinriche . Ich bivelin dich N . dem almetigin
0,13 gode unde in sine heligin hant . Ich bivelin dich hude
0,14 N . de- heligin vuons vunden . unsis herrin . Ich bivelin
0,15 dich . N . deme gitruime sente petre . vnde in di seluin
0,16 gnadin so ime der heligi krist . sine schaf bival . undi di
0,17 sluzile des himilis . Ich bivelin dich N . sente Iohanni
0,18 vndi in di gnadi so he ime sine mudir bival . Ich bivelin
0,19 dich hude . N . den heligen worden unsis herren . dat
0,20 hude dihein vient dir in muge gischadin . gisichtis noch
0,21 ungisichtich mit deme heligen vader . unde mit deme
0,22 sune vn deme heligen geiste . mit der heliger giveilde du
0,23 he von deme himile zu der erden wuor . vnde von der
0,24 erden zu deme himile . Si sin hude gibunden . dat si ovgen
0,25 in havin da mide he gisin muge dat dir schaden . muge Dat
0,26 si den munt nid en avin dat si nit in sprechin dat dir
0,27 schadin muge . Dat si di orin nit hauin i- muzsen . dat
0,28 si gihorin dat dat dir scadin in muge . Dat si dat
0,29 herze nit in havin . dat si gidenken . dichen dinc dat
0,30 dir schadin mugin . Dat sin hende sin avi sin gihowin
0,31 dat si nit in ruren dat dir schadin muge . Dat si nit
0,32 vuozse in havin zu ganne . joch zu stanne . dat dir schaden
0,33 muge . Der vir heligen zuesiwen unsis herrin des
0,34 almetigin godis dem bivelin ich hude dinin lib . undi dine
0,35 sele vnd dine w’tlich ere . dat du mit gnadin undi mit
0,36 eren muzsis leuin ane sunde ane schande . vndi an vvil .
0,37 mit vroden dinis liuis . vndi dinir selin . vnd dinir . w’tlich
0,38 Eren AmeN .

